
Nd. 477. Frnmvarp

til laga um ritsíma og talsimakerfi íslands.

Flutningsmenn: Pétur Jónsson og Jóh. Jóhannesson.

1. gr.
Allir ritsimar og talsímar, er landið á, leggur hér á eftir eða eignast á 

annan hátt, skiftast i fiokka samkvæmt því sem á eftir fer.

2. gr.
Til fyrsta flokks teljast:

1. Ritsimalínan: Reykjavik — Borðeyri — Akureyri — Seyðisfjörður.
2. ----- Borðeyri — ísafjörður.
3. Talsímalínan: Reykjavík — Ölfusárbrú.
4. ----- Reykjavík — Hafnarfjörður.
5. Innanbæjartalsímakerfi: Akureyrar, ísafjarðar, Hafnarfjarðar, Seyðisfjarðar 

og Reykjavikur. ‘
6. Talsímalínan frá Húsavik um Axarfjörð og Þistilfjörð til Vopnaljarðar.
7. Tengilína á milli NorðQarðar og Fjarðar í Mjóafirði. —

Með ofantöldum linum teljast og aukaþræðir, sem vegna aukinna starfa 
á línum þessum eru lagðir eða hér eftir verður nauðsynlegt að lagðir sé á hinar 
eldri stauraraðir þessara lína.

3. gr.
Til annars fiokks teljast:

1. Talsimalinan: Egilsstaðir — Reyðarfjörður — Eskifjörður.
2. — Eskiljörður — Fáskrúðsfjörður.
3. — —. Seyðisíjörður — Fjörður í Mjóafirði.
4. — Hof í Vopnafirði — Vopnafjörður.
5. Breiðumýri — Húsavik.
6. — Fagriskógur — Hjalteyri.
7. — Vellir — Dalvík — Ólafsíjörður.
8. — Sauðárkrókur — Sigluíjörður.
9. — ísafjörður — Bolungarvík.

10. — ísafjörður — Patreksfjörður.
11. — Grund — Borgarnes.
12. — Kalastaðakot — Akranes.
13. — Hafnarfjörður — Gerðar.
14. — Ölfusárbrú — Eyrarbakki — Stokkseyri.
15. — Ölfusárbrú — Eystrigarðsauki.
16. — Garðsauki — Vík í Mýrdal.
17. Hliðar-talsími til Vestmannaeyja.
18. Talsímalínan: Borðeyri — Búðardalur — Stykkishólmur.
19. — Stykkishólmur — Hjarðarfell — Ólafsvik.
20. Eskifjörður — Norðíjörður.
21. — Fáskrúðsljörður — Djúpivogur.
22. Hliðar-talsimar til Hafnar í Bakkafirði, Þórshafnar og Kópaskers.



*• gr.
Til þriðja flokks teljast þau talsímasambönd, sem fyrirhuguð eru, en ólal- 

in í 1. og 2. flokki, svo sem: til Hornafjarðar, Unaóss og Borgarfjarðar í Norður- 
Múlasýslu, Raufarhafnar, Grenivikur, Skagastrandar, Hvammstanga, Súgandaijarð- 
ar, um Barðastrandarsýslu, frá Ólafsvík til Sands, frá Reykjavík til Þingvalla, frá 
Gerðum um Hafnir til Grindavikur, og um efri hluta Árnessýslu. Ennfremur 
simakerfi í kauptúnum og þorpum, sem landssjóður eignast.

5. gr.
Landsstjórninni er heimilt að láta framkvæma fyrir lok ársins 1913, eftir 

þeirri röð, er henni með ráði landssímastjóra þykir rétt, bygging og kaup á þeim 
talsimalinum, er upp eru taldar í 2. og 3. grein og eigi eru þegar bygðar eða 
keyptar af landssjóðs hálfu, þar með talið talsímakerfi Reykjavíkur. Á sama 
timabili er landsstjórninni heimilt að láta leggja tvöfalda aukaþræði á ritsimalín- 
urnar: Borðeyri — ísafjörður og Breiðumýri—Akureyri.

Ætíð skal þó tilskilið, áður en ráðist er í bygging eða kaup á simalinu 
er til 2. flokks telst, að hlutaðeigandi hérað leggi til byggingarkostnaðar hennar 
eða kaupverðs tilskilinn hluta, svo sem nú er sagt:
til 16. liðs 2. flokks .................................................................................. 6000 kr.
— 17. — — —   7000 —
_ 18. — — —   10000 —
— 19. — — —   5000 —
— 20. — — —   3000 —
— 21. 3000 —
— 22. — — — ................................................................................. 5000 —

Þar sem fleiri en eitt sýslufélag eiga hlut að máli um tillag til simalínu, 
skal stjórnarráðið ákveða sanngjarna skifting á milli þeirra á tillaginu.

6. gr.
Ennfremur er landsstjórninni heimilt að láta reisa loftskeytastöð í Reykja- 

vík, er hafi nægan kraft til sambands við vesturströnd Grænlands, ef þar kæmi 
upp loftskeytastöð. •

7. gr.
Þá er lokið er bygging og kaupum á talsimum og talsimakerfum sam- 

kvæmt 5. gr. er landsstjórninni heimilt að láta byggja og kaupa talsírna og tal- 
símakerfi, er til 3. flokks og 8. liðs 1. flokks teljast, og enn fremur að leggja auka- 
þræði á eldri línur, eftir því sem nauðsyn krefur. Fari þessar framkvæmdir 
fram eftir þeirri röð, er landsstjórninni, með ráði landssímastjóra, þykir rétt, og 
smámsaman eftir því sem tekjuafgangur af rekstri landssímans hrekkur til. Þó 
skulu fjárveitingar til þessa jafnan standa á íjárlögum og þá jafnan tekin ákvörð- 
un í hvert sinn um tillag frá hlutaðeigandi héraði.

8- gr.
Til framkvæmda á byggingum og kaupum síma og talsimakerfa, er 5. og 

6. gr. ræðir um, heimilast landsstjórninni að taka nægilega stór lán á ábyrgð 
landssjóðs, er endurgreiðist á 20 árum eða lengri tima, þó ekki lengri en 30 ár- 



um. Halda skal láni þessu eða lánum utan við landsreikninginn, svo og kostn- 
aði þeim, er lánsféð gengur til. En reikningar þeir skulu jafnframt landsreikning- 
um leggjast fyrir yfirskoðunarmenn. Umsamdir vextir og afborganir aflániþessu 
eða lánum takast á fjárlög jafnótt, en eigi teljast þessi útgjöld til reksturskostnað- 
ar (sbr. 6. gr.)

9- gr.
Það skal jafnan vera skilyrði fyrir því, að stofnsettar sé talsímastöðvar til 

almenningsnota, að hreppurinn ábyrgist og kosti að sínum hluta starfræksluna 
eftir þeim reglum, sem gilda um venjulegar landssímastöðvar, og stjórnin ákveður 
nánara. Þegarábyrgð sú, sem hlutaðeigandi hreppur við stofnun venjulegrar lands- 
simastöðvar hefir gefið fyrir þátttöku i rekslurskostnaðinum, er útrunnin, á það 
venjulega að vera skilyrði fyrir áframhaldi stöðvarinnar, að hreppurinn þá á ný 
taki þátt í rekstursútgjöldum stöðvarinnar eftir gildandi reglum og nánari ákvörð- 
unum stjórnarinnar fyrir hvert einstakt tilfelli.

10- gr.
Lög þessi öðlast gildi jafnskjótt og þau ná konungsstaðfestingu.

Fylgiskjal.

Áætlun
landssimastjóra um kostnað við símalagningar samkv. 5. gr. ofanritaðs frumvarps og um tillög héraðanna.

Símalínur Kostnaður 
alls

Tillög 
héraðanna

Framlög 
landssjóðs

Krónur Krónur Krónur
1. Til 6. liöar 1. flokks......................................... 85000 » » 85000
2. » 7. » » »............................................. 11000 . » » 11000
3. »16. » 2. »............................................. 33000 6000 27000
4. »17. » » » . . . ................................. 37000 7000 30000
5. »18. » » »............................................. 55000 10000 45000
6. »19. » » »............................................. 37000 5000 32000
7. »20. » » »............................................. 15000 3000 12000
8. »21. » » »............................................. 39000 3000 36000
9. »22. » » »............................................. 15000 5000 10000

10. » Talsimakerfls Reykjavikur......................... 74000 » » 74000
11. » tvöfalds koparpr. frá Borðeyri til ísafj. 66900 » » 66900
12. » » » » Breiðum. til Akure. 11700 » » 11700

Kr. . 479600 39000 440600


